
ParlAmericas rutumuti atenkiuni tun su 
ondaruni to idehabon lau saminou lun 

gawaran la lagufulirun uraga le: 

ATENKIUNI



Hawagu aburuhatiñu labu  
Ha haburudubanu libu to ondaguatiña lida Impacto 
Legislativo Nibureitihu Huliligati, lidan aba anuguti 
fulasu alidihouwati tidan Congresu Nacionali, 
ParlAmericas labu hondarun hiñauñu ichigudinou 
lidan Politika Huliligati irumu 2022, lau emeniguini 
lun lafarenhouniwa subudi labu leredawagudunwa 
agabutihani politiku ahuchiti hadan niburitiñu  
huliligatina la busiñetiña hasubidiaguni luwagun 
ubafu, hondon sun houyegu girigia labu londarun 
sun audu ubouwagu.

Iliana Gumagana, aba nibureitu 23 irumu tau arubuhatumuti lawanserun 
ondouni lani politika, uwaruni luagu ubafu hadan añeriú hama 
hiñaruñu,laubu le yubei hon girigia. Iseri lasurun taturihani lisensiatura 
lanina ondounia terenchahabuti, lau subudi luaguna ondouni lani audu 
tabu onduni terenchana, guele talihaña luguna ubafu tidan luban frendei 
Universidad Tecnológica Centroamericana tawadugumeiduña tidan 
Comisionado Nacional de los Derechos Humanos. Laganagubei talirihan 
subusewatu luagua talidihadi labu luagu le teresibidubei laganagua 
taliriha, aguhoun hondarun alihatiña ha alihabani le talihabei irumu 
2020 arisibiheina tuguya lau adegahouti hon sumaditiña lidan alihani  
Magna Cum Laude. Lagana  sun tesibihan deitu tondarun hama anigu 
nadagumeitiñu lidan dugumedu burutu de Desarrollo Humano por el PNUD 
en Huliligati, kei idehatu lidan lasibihouniwa, idehatugiñe lidan laduguniwa 
saminou lani politika hon mutu hadaguiñe nibureitiñu.

Iliana Monzerath Licona Leiva

Sigalana, Huliligantina tuguchu, Niagawana tuguchi, Monica aba nibureitu 
26 irumu tau hisiñeguatu tungua lun tayanuhan luagu le geregubei wau, 
uwaruni luagu ubafu hadan añeriú hama hiñaruñu labu lesefurunia ubafu 
luwei uruwei. Aresibihatu lau le adegahoubei hon sumaditimabaña lidan 
luban furedei lidaguiñe alihani Sosiología de la Universidad Nacional 
Autónoma de Honduras, guwenle hadañou huliligatina ha ouchubaña tuagu 
Escazú, labu lidan leiyahoniwa idemoui hon girigia luagu larungongaduniwa 
labu luwadaguagudiwa. Le tadugubei labu tadegagun tunigua, bouwati 
lidon arufudahouni lidon lasibihouniwa ya huliligati kei baugudi luei. Le 
hinsiñebeitun labu le subusitalibei gibeti katei suniti lidan, keinabui  ligaburi 
abageiduni girigia labu le geregubei wau huliligati, ligaburi Hamufurn 
girigia, afaguni luagu menemenehabuni luagu habagari  wuriña habu 
wuguriña labu alihani lubugun leibugun sensu lani yabu adugu.  

Lissy, Lagaiyana Fedu, aba nibureitu 24 irumu tau, hisiñeti idehani tu, 
utu ibagei lun laruwadun aruwiuhani, idehani la agudahani, eresibihatu 
lisensiatura lanina ondounia terenchahabuti, nadagumeitu keisi abuti lidan 
ondarunin lun leiywaguniwa abuduhani huligati labu baugudi luwei. Aniñen 
gibesti tasubudirun luaguti  ondouni le yen lumuti gayumalan ubou, leibugun 
katei lidan ubou,idemuei terenchahabuti,erecibihatu tumagiñe Institutou 
Interamericano de Derechos Humanos en 2021. Gueto tawadugumeiduña 
kei ichugudinou tidan Fundación Padrino y Relacionadora Pública de Diálisis 
de Honduras. Laganagua talihan subusewatu luagu talidihanu ondaruni de 
RRII, tuguya furimiñetu adugutun modelu de Naciones Unidas de UNITEC 
SPS yen lubei tadeira  amuyagueina luyei fulasu hon nibureitiñu lun gawara 
lan haroudun labu haburudun luyeigu dasi ondouni le yen lumuti gayumalan 
ubou.

Lissy Mariela Rodríguez Villalvir

Mónica Alexandra Torres Rojas 



ParlAmericas aba ondaruni to haubon 35 parlamentos 
nacionales de América del Norte, Central, Sudamérica y el 
Caribe to hualigudatumuti lasansihouniwa lubiudun echuni 
le adugubei lidan luyeigu parlamentu lani ubou. ParlAmericas  
adaguatiñegiñe ibanou lun ubou lun tidehan gongresugunan 
lidan hafasehan labu haduguniwa iseri lurudu, awanseina 
laigi luwadugumei uwei (Lubafu uwei), lariginiwa ida liña la 
lafarihoun lisensu ubou, igibudinou hon lun ñen hama  sun 
houyeigu girigia, merederamuga ni aba aigili. 

Aburudinou terinchana to ParlAmericas badirubon ñen 
taganwa Ottawa, Canadá.

Libu to aduguwatu  seremei lun ideremuei lani ministeriu lani 
asuntu urubei lani  Canadá tumagiñe ParlAmericas.





Ariyaheina buidu tidan ligaradan ubou,
Geyegu lau aba arihini wendeti,
ñenyen aba aüdü Akoapa liribei.

Ha lilana  oudu Akoapa makupatiña buga wachi lun 
sasubudiruni oura, ladugale wisahaniña  dunuru da 
le lafuridun weyu  ani ha hibi animalu awisatiñu lu-
barun amidi dan le hayafadun laun duna lun hatu. 
Makupatiñagiñe buga aba larihagüle asinaü la dan 
lu gufandehani. Subusetibuga hon da le lan layurun 
duna werihalianbuga lahuyun lidaniguhalilan huya 
dan le lunabudun duna lagumesehaña la mabeiga. 

ñen tabagarida Rosiu, aba irahu chuti tau hanichugutu, to hisi-
ñati tun tayanuhan. Akoapa hagariyabuga tiduheñu hamagiñe 

tinibafagu luagu wuisiyu da ligiyati.

Taganagua wewe weinamutu

Lidan aüdü le lau libe ewegeruni labu saragu gundoü 

Sagu lagumeserun lumabeiga,
Agurabahougutu Rosiu lougadun lun tudin laun duna.

Ladugale hisiñela tun Rosíu tachubahan lara lun dunougun
Labu lun teibuguni dabiya le gegubei lau duna. 

 
Meremuhañabuga dunuru lau ligiyameme igundani ni animalu 
machulaguhaña ata duna keisi ebu. Heretimahali buga lasandiruniwa 
larouga gamalumou weihalibuga tarihinu Rosiu tuguchu la ahuchuni.

— ¡Lau liñu tawaragu tuguchu! ¿Kabafunasan asugura taubui nadu to?, 
keinabui dumadi tabu pepinu.

Lau tarigini laneime tawaragun tuguchu aban 
lichugun tun tarugudun eibugeinan larun 
duna lun talugudahan ka la anugubei fulasu. 
Achulureina tugia larun duna, ligia tichugun 
lawayadun tau mitahalian buga duna keimehan 
dan lugüa.

— ¿Ida liñagie lasugurun le?, tasaminarun 
yaguagua tunigua.

Aba tahuchunrun tuagu tidumadi tuguchu, 
ladugale louguabeilan duna lun taweinamudun, 
labu hawagu animalu mosula me hamufun lidon 
amu fulasu aluaha duna. Lau ahuchuni , aba 
taguwaragu lau sun tere:
 
— ¿Ame san wagia mosumehan waluahan iseri 
fulasu lun wawiwandu? 

Gama lumon irumugubei aba lasanserun sun katei. 



¡sudiniti wadugun somu katei! 

Sodini, aba tadigiragun ligia tengin aban fagayu toubawagu. Fagayule 
lifagayun tumada Martin, le tupana le chutimabei au tidan luban furedi 
ñen lubei taliha. Lebuga laneime lichu lau Martin ligiabuaga ichugubei 
inebehabun luagu tun Rosiu. Ladugabuga mauguñen lan luagu ludin tidan 
luban fredei ladugatimabuga  subusehalan duna lun la sun dabiya le ñen 
lubei heredera, ladugale eibugalani hama lagubuigu da hafuridun , oucha 
keimebuga haduguni luma laruguti.

Lumagiñe dice, aba tariginin Rosiu eiyaguei duna lau anufudei lebubei 
lawanserun teibugun lubaun. Lau aba arigini aba labuguchagun hasaminan 
luagu sugu:

— Aban lalugudahan Martin ¿Kabasan waduga?.

Laganagua lani Marti bagechanu, aba louseuni lidani lun london hamou 
liduheñu lun houdin ouchaha lun hadewehan udurou lun aüdü, gamalumou 
lau irumu le madeiruwaña udurou keisi ebu.

— Mahuchuraba Martin, uwara walugudahaba ka la megeibei.

Aba hamufurun loubowagiñe duna lemeha ñen tubei wewe weinamutu 
to daraguatu lau libe ibanou to adouwogubon hau luwei lisu weyu, ñen 
hasubudiagua honiougua gawaralan heihini tima seiri luimeha hechu ebu.

Ligia lachulagun Pepe, aba animalu donouguna:

— Pepe, ¿Haliñousan badagua bungua? Luha marihinanibu rabanweyu,liña 
talugudaha Rosiu.

- ¡Aniñei katein saransihali ya! ¡Gibetu meha wewe douguatu ya!



Ligiati, labudahan pepe hon:

— ¿Haritagua humagiusan ouwenbu wewe to, ñen lubei 
nagurihouwa, ñen lubei nawiwandan hama niduheñu? 
Ouwenbutiabuga wewe to uwan tia ñen, aba tibigunia, lebubei 
mosu lan wariahan amu fulasu lun wawiwandun.

Gudibugale yen lubei hawiwanda cheku, likilanbar le buga haubei 
laduga bachati, makualisu le dumari lewegeruniwa libana le 
agundaguagubana awiwandutiña lilana oudu le, madeiuwali yen. 

liña larumaha Martín. 

— ¿Ka lehiña le lidan?, liña laugudahan Juan, chulugueina ligia 
tanagagiñe aba wewe.

Aba tahigichagun aba wewe lau lafuragun garabali chulugueina ligia 
aban ligibu weyali sasamu tidangia tura wewe to: 

— Inaruni, wiwantina ya lumagiñe 300 (uruwa san) irumu. Keisi 
ounigiutiña aüdü le mamuguñei lun wichugun muna, keibui luban 
Pepe, rutiwa giñe idemuei lun harumalan garabali, utiwa arani, 
houchatiwa lun wadugun  lun mamabeidulan  duna. Walagula idehati 
lun mahigichunlan muwa, ligia lubei idehabei lun mamabeidulan duna.

Lidan añahalan ayanuha luma weyali wewe le, aba harihinu Margarita 
lau saragu iruni, ayafadeinatan lau tidabasin musu guñen lila.

— ¿Kasa megeibei, irahu?, liña lalugudaha Pepe. 

— Kei echuniebu, binafuile aba nudin fusugu aluaha duna, da le 
nachulun aba narin aba lagutu ili. Aba nagurabahan dei lachulurun 
lidani lun nasugu ¿ka asugubei según hugia? ¡Musun galibuga duna! – 
tariñaga lau ahuchuni – ahawa eredera sin duna, abidiatinu kaba la 
waduga…

- ¡Ahaña asigia achuaha wewe wedeuban sin  walagunu!, 

Aba tagunbihaniña Rosiu tumadagu lun tubiñon lun gawalan hasibihan ida 
luba lan hatouwagun hougua lubugun dumadei le. Da le hachulurun, aba 
teresibiruniña tuguchu ñengia aba hasugurun yadugu. Aba lasagarun Martin 
yogumere tidagiñe lisagute lun lagumeserun aburuha larigiñe aba lariñagu:

— ¿Ahein hamugati wabunagua  laun wewe? Gawaratihamuga waduguni 
lau le wafenderubei ti luban furendei kei le aubei  loudahouniwa won ida 
liña labununiwa ilaü.

— Ahan, gamalumon hamaruti taweinamudun – Liña tariñagu tuguchu 
Rosiu laganagua taseiwihan  haniña badiya talubahan tubeneigiñe, larigiñe 
aba tariñagu - ¡Mama guñen tia lun wabunagun iseri wewe, yuñuntihamuga 
wounigini le anuhagubon wama!

— Mosulubeiti wadeiñu idalubalan wounigiuni wewe todo anuhaguabon 
dawiyaugu, liña lariñagu Juan.

— Mamaügüñetia tuagua wewe lun ñen la saminou, mosu giñe wounigiuni 
duna , lau lasubiegudei Pepe.

— ¿Ahawatia agumesera  oüwagua huyera?, liña tariñagu Margarita.

— ¡Buiti hasaminarun sugubei!, Liña tariñagu tuguchu Rosiu – gamalumon 
herengubeitia haduguni haburougu. Mabuleidagühumatia “lidañenla 
ondaruni erei”. Buiti hamugatia wondouni wageira lun wawadügumeidun  
sunbanou. 

Abati, lariñagun martin yuti lan hondaguagudiniwa sun lirahuñu Akoapa 
lidan lifulasun onduni:



—  Rosiu, ¡kei lihuali dimurei bun! ¡ buiti 
hamuga lun buigilan igibudinou lun 
dasile gawaralanmuga baboudahan hon 
sun lilana wagaria ka lan wasaminabei!

— ¡Siñebei nu! Hisiñetinu nayanuha hama numadagu, ¡mama ligibugiñe 
ondouni! ¡uti busiganu nu!

— ¡Megeilumutiwa Akoapa!, liña tariñagu Margarita - ¡Bouba boubawadiwa 
ani widiagubadibu lun bafurederunin! 

— ¡Ah, subudinali!  Nibugaña lau irumu lugua adugatumuti lidan hondarun 
nibureitiñu, ¡gawarabei toudahan woun ida lubalan wasubudieguni 
saminou le lun oudu.!, liña lariñagu Juan.

Laigiñe wisiu weyu afanseha uwagua hama umadagu, adugeinei le 
tarufudahabei litu Juan, aba lachulun weyu lun ladugunua dasi. Fiu 
hadagiñe lilana aüdü Akoapa hondalun haña ayanuha lidan lufulasun 
damuri. Aba tararamu Rosiu lidan aban halou lun gawaran lan harihinu 
buidu aba tagumeserun asubudiagudei lau sinini lau aba umalali keisi 
hamuga tadadagouña lugundu le aban labuga trobuli lun aüdü lugundugu 
le eibu dan lamabeiduña duna ani talouguaduñagiñe wewe dabiyaugun. 
Larigiñe tarihini hagibu girigia lau keinama yuiguou. Aban tasiñagun Rosiu 
tungua lun tawanserun lebubei talugun luma Martin lun lasigiruni dasi le 
abudahei  hon lilana aüdü ka labuga anugubei fulasu.

                                            liña tariñagu meista Laura

— Nuguya gadunei gidina, gamalumou le linau katei louguali lueimeha dan 
tugua, liña abuti Jorge, labureme yeiyawa agei.

— ¡Buiti hasaminou nibureitiñu ha!  
¡Mosu wounigiuni lirisin wageira!, 

— Abidiati won ka lan achuwahabanu wewe, liña tariñagun aba lilana 
aüdü. Gamalumon le gawarabei waduguni mosu widehan lun 

wounigiuni wadunei, ¡mosu wounigiuni wousereni!

Laganagua lawanserun yanule. Ñenyanu Hadagiñe lilana 
aüdü gufandehamuti trobuli le memegi hibi 

mebehabutiña lau le asugubei. 

Asugureina weyu fiu hadagiñe lilana aüdü 
aba hagumeserun aduga: fiu hadagiñe aban 
hagumeserun ouwagua huyera, hibi aba hadeirun 
amu ligaburi haturagunu nadu ñen lumuti 
lougualan houserun wuisiu duna.

¡mosu wounigiuni wousereni!

Memegi ayahagua achuaha saragu wewe dabiyarugu ani duna unabu 
memegili, anihanti guelen sun lilana aüdü aba houndagun lau saminou 
lidanihalilaya hondaragun.

Hachulua gulebei lidon guririguo, aba tarihin Rosiu luagua uwalan igundani 
hadan. Gamalumou afiñetu luagu gawabeilan tidehan lun laderuniwa fui lun 
durumadei le lugundule afiñeta luagu lere tagaria labu tuwougua. Larigiñe 
taganbuni luyeigu saminou lilana aüdü, aba taluguni Rosiu dumurei. Lauti 
dan le, aba tawaragun lun lamadun anufudei tuwei lubagiñen tagumeserun 
aboudahei tisaminou:

— ¡Binarun! ¡italuba waganbuni dame le habuserun hibugunu wewe!,liña 
tariñagu aba linana aüdü lau gundou lau tisamina.

— Naluguba idemuei luma Pepe labu hama hibi umadagu dabiyarugu, liña 
lariñagu Juan.

Hon sugubeinougu hinsiati sabinou le. 

— Sunbuitia wewe ageito yabon Akoapa luhou wabaragiñe, 
keigubeirigu duna le.  ¡mosu wadugu somu katei! 

¿Ahein hamugasan wagura rouwa tuagu ka wewe? 





Aba hatougun hongua lun 
hagumeserun lumagiñe 
fulasu le ñen lubeimeha 

lawiwanda Pepe le animalu, 
lau subusehabu luaguna 

dabiya, Matin habu liduheñu 
aba halidihani eibuguni 

le, lau hidehan sun dunuru 
habu animalu ha gaweitiñu 

wewe. Weyuagu sun lilana 
aüdü Akoapa, irahuñu habu 

weiyaña, idehatiña lun 
hadahiragudun rouwa tidan 

ka wewe lidan fulasu le.

liña tariñagu Rosiu.

— Siñete lerederun ni aban   
wewe marouwouga,



Sugu laguñedu, lumoun 
lafuridun hati  laun 
duna, aban lagabuniwa 
laguwarun rouwa. Lau 
anufudei, ha busiñebaña 
hibahanu wewe aba 
hafuridun eibaguena 
dabiugugiñe. Italiñati, 
da le hagabuni lilana 
oudu Akoapa lumalali 
rouwa, aba hamufurun 
dabiyarugun lun 
hachouni mibuguniwatan 
wewe.

Asugureina dan aba lagabahouniwa luagume bugaha dabiya lugua lebuga 
garouwabei tuagu ka wewe itaraliña lubei luragate oudu Akoapa larigiñe 
londarun. Gibetiña alugudagutiñu hongua luagu ligaburi hasagoni hagaria 
lubaruwaguon. saminou le aba lachulun lidon amu aüdü, lebubei hadagiñe 
aba haduguni ligia meme, le lubeibuga aba lan lirugua saminou, aba latoun 
lun sun aüdü, le unbei hawaha  

Asugureina fiu dimasu, aba tudin abuti Ixchel igibudinou lida congresu aba 
tudi abeluha Akoapa lun tasubudiruniña ichugudinou lanibuga saminuo 
le “lirouwa Akoapa”. Binafui le chulugitu, aba talugudahan hagañala ha 
igibudinou lu luwerin saminou le. Ayanuheina hama lilana aüdü, weiyaña 
habu irahuñu, aba tariñagu sun la hagia gawaralan hasaminou haganagua: 
 

Lamididubei, Rosiu hama tumadagu aba houdi tuma Ixchel igibudinou lida 
congresu dabiyarugun lun habudahani tun ida liña lan leibun saminou le 
labu le hafenderubei luagu lounigiruniwa dabiya labu duna. Larigiñe aba 
hafariñehani hamagudan tun: lebubei hariñagu weilabugan sun dabiara 
le heregubei lan hon lun hichugun rouwa tuagu sun wewe todo lidan sun 
fulasu le.    

“lirouwa Akoapa”. 

ñen lubei gufandetan  lidañenlan ondaruni lani aüdü awanseruni

Larigiñe tagabuniña, lau saragu gundou luagu afaguni le 
hadugubei lilana aüdü, aba tawiyasuha Ixchel igibudinou 
lida congresu, sigalon lu damuri tan hama tipanagu 
igibudinoumeme lida congresu lu gawara lan talirihan 

Lidan aüdü, sun lilana aüdü aba hondaragun deibei le 
hesibiuni uganu le. Rosiu hama tumadagu aba hatouni 
fulasu le yen hei lubei londagua aüdü larigiñe aban 
hafansehan lu heresibiruniña sun lilana le libi aüdü ha 
ayafadubaña lun hafeduha.  

lachungudun liri dabiya 

Akoapa fulasu tonigiwati. 







Dabiyarugu aba tabinagun sun 
wewe lau garabali le afubei. 
Guelti aban lawaragun rouwa lau 
igundani. Lumalia aba aüdü le 
adugalibei uraga.

Din, don, dan...
Fuha garabali

Wagua rouwa... 
Afeduhei dasi le aduwalibei,

Lau londarun aüdü. 



info@parlamericas.org

www.parlamericas.org

@ParlAmericas

Rosiou

